भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 2797
(जिसका उत्तर 20 मार्च, 2018/29 फाल्‍गुन, 1939 (शक) को दिया जाना है)
मुद्रा योजना के अंतर्गत शिशु, किशोर और तरुण ऋण
2797.
श्री नरेश अग्रवालः 
क्या वित्त मंत्री यह बताने की कृपा करेंगे किः
(क)
क्या सरकार द्वारा शुरू की गई मुद्रा योजना पूरी तरह असफल हो चुकी है;

(ख)
यदि हां, तो इसके क्या कारण हैं; और
(ग)
यदि नहीं, तो मुद्रा योजना के तहत शिशु ऋण, किशोर ऋण व तरुण ऋण पर किस ब्याज दर पर और कितना ऋण प्रदान किया जाएगा और अब तक कितने लोगों ने उपर्युक्त ऋण लिया है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (ग): प्रधानमंत्री मुद्रा योजना (पीएमएमवाई) का कार्यान्‍वयन पूरे देश में सभी राज्‍यों/संघ राज्‍यक्षेत्रों में किया जा रहा है तथा योजना के अंतर्गत राष्‍ट्रीय स्‍तर के लक्ष्‍यों को निरंतर प्राप्‍त किया गया है। पीएमएमवाई के अंतर्गत ऋण की तीन श्रेणियां, शिशु (50,000 रुपए तक के ऋण), किशोर (50,001 रुपए से 5 लाख रुपए तक के ऋण) तथा तरूण (5 लाख रुपए से 10 लाख रुपए तक के ऋण) हैं।

मौजूदा दिशानिर्देशों के अनुसार, ब्‍याज की दर सहित बैंक के ऋण से संबंधित सभी मामलों को भारतीय रिजर्व बैंक (आरबीआई) द्वारा अविनियमित कर दिया गया है और इनका अभिशासन अलग-अलग बैंकों की उधार देने संबंधी नीतियों के द्वारा किया जाता है। सूक्ष्‍म वित्‍त संस्‍थाएं (एमएफआई) आरबीआई के मौजूदा दिशानिर्देशों के अनुसार ब्याज प्रभारित कर सकती हैं।

दिनांक 09.03.2018 की स्थिति के अनुसार, पीएमएमवाई योजना को आरंभ किए जाने से लेकर अभी तक 5.17 लाख करोड़ रुपए से अधिक के 11.50 करोड़ ऋण स्‍वीकृत किए गए हैं। 
*****
